
Diolch am eich IIyt yr dyddiedig 8 Hydref 2018 ar ran y Pwyllgor Newid Hinsawdd,
Amgylchedd a Materion Gwledig (LCDP) ynghylch datblygu ein Cynllun Cyflawni Carbon
Isel.

Er ein bod eisoes hanner ffordd drwy'r gyllideb garbon gyntaf, fel sy'n ofynnol o dan
ddeddfwriaeth, mae cyhoeddi'r Cynllun Cyflawni Carbon Isel ym mis Mawrth 2019 yn
cynrychioli carreg filltir bwysig yn y gwaith o nodi sut y byddwn yn cyflawni ein cyllideb
garbon gyntaf (2016-2020) a hefyd ein huchelgeisiau mwy hirdymor ar gyfer creu Cymru
carbon isel, a fydd yn dod yn rhan o'n Cynllun Cyflawni nesaf yn 2021.

Ers i Ddeddf yr Amgylchedd 2016 dderbyn Cydsyniad Brenhinol rydym wedi ymgysylitu'n
eang ynghylch datblygu'r fframwaith deddfwriaethol ar gyfer datgarboneiddio a'r Cynllun
Cyflawni yn fwy cyffredinol. Rydym wedi cydweithio & Phwyligor y DU ar y Newid yn yr
Hinsawdd, ein cynghorydd statudol, er mwyn hyrwyddo dau gais am dystiolaeth ac rydym
hefyd wedi cynnal nifer o ddigwyddiadau ar gyfer rhanddeiliaid.

Gwnaethom lansio ein hymgynghoriad cyhoeddus dros yr haf, gan wahodd rhanddeiliaid i
fynegi barn ynghylch camau ym maes datgarboneiddio hyd at 2030. Fel rhan o'r
ymgynghoriad gwnaethom gynnal digwyddiadau yng Nghaerdydd a Llandudno, cynnwys
pobl ifanc drwy gynnal ymgynghoriad ar gyfer pobl ifanc, cynnal gweminar gyda Chyngor
Gweithredu Gwirfoddol Cymru a hyrwyddo'r ymgynghoriad ar y cyfryngau cymdeithasol.
Cafwyd dros 200 o ymatebion i'r ymgynghoriad cyhoeddus a ddaeth i ben ar 4 Hydref gan
randdeiliaid amrywiol iawn. Rydym bellach yn dadansoddi'r ymatebion a byddwn yn
cyhoeddi crynodeb o'r ymatebion ym mis Tachwedd. Caiff ein hymateb i'r adroddiad ei
gyhoeddi ar y cyd &'n Cynllun Cyflawni Carbon Isel.

Nododd fy llythyr dyddiedig 7 Medi ein bod yn gweithio o fewn terfynau amser heriol iawn o
ran cwblhau'r fframwaith statudol a'r Cynllun Cyflawni Carbon Isel cyntaf. Byddwn yn
ystyried tystiolaeth yn ystod yr Hydref, gan gynnwys yr ymatebion i'r ymgynghoriad, a fydd
yn sail i'r Cynllun Cyflawni Carbon Isel. Byddwn yn gosod y rheoliadau ym mis Rhagfyr, a
fydd yn pennu ein targedau interim a'r ddwy gyllideb garbon gyntaf. Os caiff y rhain eu
cymeradwyo gan y Cynulliad byddwn mewn sefyllfa i gadarnhau terfyn ein cyllideb garbon
gyntaf ar gyfer y Cynllun Cyflawni Carbon Isel ac i geisio cymeradwyaeth Weinidogol i'r
cynnwys. O'r herwydd ni fyddaf mewn sefylifa i roi fersiwn ddrafft i'r Pwyllgor cyn y dyddiad
cyhoeddi bwriedig ym mis Mawrth.

Hoffwn bwysleisio'r ffaith y bydd ein datblygiadau cyflenwi a'n polisiau ym maes
datgarboneiddio yn parhau i ddatblygu ac esblygu rhwng nawr hyd 2050 a thu hwnt. Ni
fydd cyfle'r Pwyllgor i ymgysylitu a llywio gwaith datblygu a chyflenwi polisiau yn gyfyngedig
i'r amserlenni a ragnodir yn y Ddeddf.

Er bod yr ymgynghoriad ar gamau gweithredu hyd 2030 bellach wedi dod i ben hoffwn eich
annog eto i rannu sylwadau'r Pwyllgor gyda mi a byddaf yn sicrhau eu bod yn cael eu
hystyried. Roedd y ddogfen ymgynghori yn canolbwyntio ar weithredu yn yr hirdymor, a
bydd angen i'r camau gweithredu hyn gael eu hadolygu'n barhaus yn unol & thystiolaeth
newydd a newidiadau technolegol

